
Unión del Pueblo Navarro talde parlamentarioari atxikitako foru parlamentari Cristina López Mañero andreak idatziz erantzuteko galdera egin du (11-23/PES-00242) –3998 irteera zenbakia du Nafarroako Parlamentuan, 2023ko abenduaren 14an–. Hona hemen galdera bera eta Ekonomia eta Ogasun Departamentuko kontseilariaren erantzuna:
Zergatik ez da eguneratu hainbat hilabetetan Nafarroako Enpresa Korporazio Publikoaren webgunea, eta, adibidez, gaur egun oraindik ere Cigudosa jaunaren agur instituzional bat ageri da, Nafarroako Enpresa Korporazio Publikoaren lehendakari gisa eta Ekonomia eta Ogasuneko kontseilari gisa, kontuan hartuta 2023ko abuzturen 20tik ez duela kargu hori betetzen?
Honako hau jakinarazten du Ekonomia eta Ogasuneko kontseilariak:
Jakinarazten da NEKPren webgunea ez dela eguneratzen utzi hainbat hilabetez. Webgune horretan informazio atal atenporalak daude, informazioak eskatzen duenean eguneratzen direnak, eta etengabe eguneratzen diren atalak ere badaude; horietako zenbait, are gehiago, egunero eguneratzen dira. Horien artean, gaurkotasunari buruzkoa, enpleguarena eta hemeroteka.
Egia da Cigudosa jauna oraindik ere agertzen zela erakundeen agurrean 2023ko abenduaren 13ra arte –haren izena eta argazkia kendu egin ziren idatzizko galdera hau izapidetu aurreko egunean –, baina gardentasunari eta kontu emateari dagokienez, eduki hori ez da funtsezkotzat jotzen, eta, beraz, ulergarria da hura eguneratzea ez lehenestea Arasti jaunaren zeregin guztien artean, erantzukizuna izan zuen lehenengo asteetan.
Hala ere, Gardentasunari buruzko Foru Legeak eskatzen duenari erantzunez, NEKPren Administrazio Kontseiluaren osaera irailaren 18an eguneratu zen webgunean, Arasti jauna kontseilari delegatu izendatu zen egun berean.
Edonola ere, abenduaren 18an, erakundeen agurra erabat eguneratu da, eta bertan Arasti jaunaren argazkia eta izena ageri dira.
Amaitzeko, eta informazio gisa, Cigudosa jauna ez zen inoiz izan NEKPren presidente, kontseilari delegatu baizik.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.

